Deddf Plant 2004 – Trefniadau Llywodraethu

Dogfen Ymgynghrorol




Adolygu Strwythur Partneriaeth  Fframwaith Plant a Phobl Ifanc Gwynedd 

Gofynnir i’r  Bartneriaeth drafod y materion ac opsiynau ar gyfer gwella llywodraethu y Bartneriaeth uchod ac i gynnig argymhellion i’r Partneriaid presennol ar y ffordd ymlaen.

Cefndir

1. Mae Rhan 3 o Ddeddf Plant 2004 yn gosod sail statudol newydd ar gyfer cynllunio a gweithio mewn partneriaeth er mwyn hybu’r weledigaeth o wella canlyniadau ar gyfer plant a phobl ifanc drwy hyrwyddo cydweithio.  Mae Adran 25 o’r  Ddeddf yn benodol yn gosod dyletswydd ar awdurdodau lleol i roi arweiniad wrth hybu cydweithio gyda phartneriaid ‘perthnasol’ a chyrff eraill o’r fath y cred yr awdurdod lleol eu bod yn briodol, gyda’r nod o wella lles plant yn ardal pob awdurdod lleol.  

2. Cyflwynwyd adroddiad cychwynnol ar y ffordd ymlaen “Cychwyn y Daith” gan y Cyfarwydd Datblygu i Fwrdd Llywio Gwynedd a Phwyllgor Craffu Datblygu yn Nhachwedd 2005  pryd y cytunwyd, ymysg materion eraill i arddel  Amcanion ac Egwyddorion wrth weithio mewn partneriaeth.  Mae’r egwyddorion wedi eu rhestru yn Atodiad 1 

3. Cychwynnwyd ar y broses o adolygu’r trefniadau presennol yng Ngaeaf 2005/05 gyda gweithdai hunan asesu ar gyfer y Bartneriaeth Fframwaith Plant a Phobl Ifanc, y Bartneriaeth Plant a’r Bartneriaeth Bobl Ifanc, sydd wedi bodoli ers 2002. Mae’r broses hon wedi ceisio adnabod  cryfderau a gwendidau y partneriaethau hyn gan ddefnyddio chwe egwyddor Teclyn Asesu Partneriaeth y Sefydliad Iechyd Nuffield a chytuno ar y meysydd sydd angen gweithredu arnynt.   

4. Dros yr Haf derbyniwyd arweiniad pellach
 gan Lywodraeth y Cynulliad i’r modd y disgwylir i well cydweithio ddigwydd yn lleol.   

5. Comisiynwyd Gwasanaethau Ymgynghorol Owain Wyn yng Ngorffennaf 2006 i helpu gyda’r broses drwy adolygu’r trefniadau presennol gyda golwg ar greu strwythur a fydd yn gweddu i bwrpas gofynion Deddf Plant 2004.

6. Mae’r adroddiad hwn yn archwilio opsiynau ar sut i wella’r trefniadau ar gyfer gweithio mewn partneriaeth. 

Y Trefniadau Partneriaeth Presennol

7. Mae’r trefniadau presennol yn cael eu dangos yn Ffigur 1.  Mae hyn yn cynnwys y Bartneriaeth Fframwaith ei hun, nifer o is- bartneriaethau ar sail oedran, grwpiau cynllunio, a fforymau ymgynghorol. 

8. Sefydlwyd y Bartneriaeth Fframwaith yng Ngorffennaf 2002 gyda’r Bartneriaeth yn cyfarfod yn ffurfiol am y tro cyntaf ym mis Hydref y flwyddyn honno.  Fe’i sefydlwyd  ar sail cyfuniad o argymhellion y Cynulliad, sicrhau dilyniant o aelodau  y Grŵp Strategol blaenorol,  cadeiryddion y Bartneriaeth Plant a’r Bartneriaeth Bobl Ifanc ac ymgais i sicrhau cydbwysedd a thrawsdoriad rhwng y sectorau
.  

9. Y mae Atodiad 2 yn dangos aelodaeth y Bartneriaeth Fframwaith bresennol. Fe ddylid nodi fod y Bartneriaeth bellach yn cynnwys 10 allan o’r 19 yn cynrychioli’r Cyngor. 

Gofynion Y Ddeddf

10. Mae Llywodraeth y Cynulliad yn disgwyl i awdurdodau lleol arwain y ffordd wrth hybu gweithio mewn partneriaeth er mwyn sicrhau gwasanaethau integredig effeithiol i blant a phobl ifanc.  Mae Rhan 3 o Ddeddf Plant yn gosod sail statudol ar gyfer cynllunio a gweithio mewn partneriaeth er mwyn hybu gwasanaethau integredig effeithiol a lles plant yn yr ardal.

11. Mae’r Canllawiau ar Gydweithio Lleol  Partneriaethau Cryfach i Wella Canlyniadau yn gosod 11 egwyddor neu thema allweddol  a fydd yn sail i gydweithio:

· Cymhwyso saith egwyddor Confensiwn y Cenhedloedd Unedig
· Cynyddu’r flaenoriaeth a roddir i ddiwallu anghenion cwsmeriaid
· Sicrhau bod lleisiau plant, pobl ifanc a theuluoedd i’w clywed
· Rhoi’r flaenoriaeth uchaf posibl i’r rhai sydd fwyaf mewn angen;

· Cynllunio ar gyfer gwasanaethau ataliol;

· Integreiddio mesurau i amddiffyn plant a phobl ifanc;

· Cwmpasu  gwasanaethau cyffredinol ac ariannu prif ffrwd, yn cynnwys addysg;

· Integreiddio darpariaeth drwy gomisiynu ar y cyd a thrwy ariannu cyfun;

· Gwerthfawrogi amrywiaeth a hybu cyfle

12. Mae Adran 3 o’r Canllawiau yn rhoi arweiniad ar sut i wella effeithiolrwydd gweithio mewn partneriaeth. 
Ffigur 1 Y Trefniadau Presennol

Partneriaethau 

· Partneriaeth Plant a Phobl Ifanc (nid Fframwaith)yn gyfrifol am:

· Gwasanaethau plant a phobl ifanc o’r cyfnod cyn-geni hyd at 18 oed (+ rhai 19-25)

· Datblygu a chytuno ar Gynllun Plant a Phobl Ifanc;

· Partneriaeth Pobl Ifanc(gofyniad statudol)

· Partneriaeth Datblygu’r Blynyddoedd Cynnar a Gofal Plant (rhannol statudol)

· Partneriaeth Plant (dim rhaid ei gael)

· Gweithgorau (ar sail ffocws thema neu flaenoriaeth sy’n adlewyrchu amcan blaenoriaeth)

Llywodraethu

13. Rhoddir pwyslais cryf  ar sicrhau fod datganiadau “eglur ac ystyrlon”  i ddisgrifio’r trefniadau llywodraethu, sy’n cynnwys:

· Sut y sicrheir arweiniad effeithiol gan yr awdurdod lleol;

· Rolau a chyfrifoldebau’r partneriaid;

· Trefniadau ar gyfer cynnwys pob partner yn llawn;

· Llinellau atebolrwydd a chynnwys adroddiadau at yr awdurdod lleol a byrddau partneriaid;

· Sut y bwriedir gwella canlyniadau i blant a phobl ifanc;

· Y modd y bartneriaeth yn cyfathrebu â phob sefydliad sy’n bartner.

Rolau/Swyddogaethau  Cynrychiolwyr Partneriaid

14. Mae’r canllawiau yn pwysleisio y “dylai cynrychiolwyr partneriaeth fod o lefel ddigon uchel i allu siarad ar ran eu rhiant-gyrff, gwneud penderfyniad a rhoi ymrwymiadau ar ran eu sefydliadau”  

Cydgysylltu Partneriaethau Allweddol yn Strategol

15. Ystyrir bod lle i ddatblygu llinellau atebolrwydd cryf a strwythurau rheolaeth cyffredin a rhoddir anogaeth i ystyried model Grŵp Cydlynu Strategol i fod yn gyfrifol am gydlynu ac arwain cyfeiriad strategol cyrff Partneriaeth allweddol (Plant a Phobl Ifanc, Diogelwch Cymunedol, Iechyd Gofal a Lles, Bwrdd Lleol Diogelu Plant)

Hunan-asesiad partneriaeth

16. Anogir y Partneriaethau i werthuso effeithiolrwydd y bartneriaeth dan arweiniad yr awdurdod lleol ar sail  proses hunan asesiad.

Cymunedau’n Gyntaf

17. Gofynnir i’r awdurdod lleol ystyried sut y gall Partneriaethau yn Gyntaf gyfrannu at waith partneriaethau plant a phobl ifanc.

Pa drefniadau a fyddai’n addas, derbyniol a hyfyw i gyfarfod â’r gofynion hyn?

18. Er mwyn asesu pa drefniadau a fyddai’n addas i bwrpas gofynion Rhan 3 o’r ddeddf casglwyd tystiolaeth o nifer o ffynonellau:

· Cynllun Fframwaith Gwynedd 2003-08

· Cofnodion cyfarfod y Bartneriaeth 2004 -06

· Adroddiadau ar weithdai y Partneriaethau a gynhaliwyd Gaeaf 05/06

· Gwybodaeth am , a chysylltiadau ac ymweliadau ag ardaloedd eraill yng Nghymru, Lloegr a’r Alban

· Adroddiadau gan y Swyddfa Archwilio Cymru ar ei chanfyddiadau o berfformiad gwahanol bartneriaethau yng Nghymru (gan gynnwys agweddau perthnasol o’r adroddiad ar Bartneriaeth Diogelwch Cymunedol Gwynedd);

· Trafodaethau gyda chynrychiolwyr o’r Cyngor a rhai o’r partneriaid allweddol eraill;

19. Mae’r dystiolaeth hon yn dangos fod sawl maes angen i’w gwella i gyfarfod â gofynion y Ddeddf.  Mae rhain yn cynnwys:

· Yr angen i ddatblygu gweledigaeth mwy eglur yn nhermau’r canlyniadau i les plant  phobl ifanc;

· Yr angen i gryfhau’r ffocws ar flaenoriaethau strategol;

· Yr angen i gynhyrchu amcanion eglur ar gyfer pob blaenoriaeth strategol; 

· Yr angen i feithrin a chryfhau ymddiriedaeth, presenoldeb  a chonsensws;

· Yr angen i feithrin a chynnal sgiliau a systemau cynrychioladol aelodau’r bartneriaeth;

· Yr angen i wella  cydweithio a’r  cydlyniad gyda gwaith y  partneriaethau strategol eraill;

· Yr angen i brif-lifio ac  integreiddio rhaglen waith y Bartneriaeth; 

Trefniadau Partneriaethau

Y Bartneriaeth Plant a Phobl Ifanc  

20. Mae Atodiad 1  yn cymharu rhestr aelodaeth y Bartneriaeth Fframwaith bresennol gyda’r isafswm a gynhwysir yn y rhestr a roddir yn y canllawiau. Pwysleisir mai isafswm ydyw gan fod y Canllawiau hefyd yn awgrymu rhai cynrychiolwyr eraill (e.e. Partneriaethau Cymunedau’n Gyntaf, Partneriaethau Strategol Eraill ).  Fel y gwelir mae’r Bartneriaeth a greuir yn fawr ac yn cynnwys o leiaf   sefydliad ac  unigolyn.

21. Ffactor bwysig o ran y trefniadau i’w dewis yw’r swyddogaeth y disgwylir i’r Bartneriaeth i’w chwarae.  Nid yw’n ddadl fod yn rhaid i aelodau’r Bartneriaeth chwarae rhan lawn wrth hyrwyddo’r wyth egwyddor a chynllunio’r gwasanaethau ar gyfer plant a phobl ifanc (o ran gosod cyfeiriad, amcanion  a blaenoriaethau;  mesur llwyddiant  o ran canlyniadau(gan gynnwys ansawdd) ac hyrwyddo  llais plant a phobl ifanc).  Yr hyn sy’n peri pryder yw gallu grŵp mor fawr i roi’r ymroddiad, amser ac adnoddau i ddatblygu a goruchwylio gweithrediad y cynllun a’r angen i reoli proses y bartneriaeth.  

22. Dadleuir felly mai’r model i’w arddel yw’r un sy’n debycach i femorandwm cymdeithasiad cwmni cyfyngedig lle rhennir y cyfrifoldeb am redeg y sefydliad rhwng yr aelodaeth gyffredin (sy’n gwneud penderfyniadau ar berfformiad y cwmni  o ran ei amcanion)   a’r Bwrdd Rheoli (sy’n gwneud penderfyniadau ar strategaeth a gweithrediadau).  Arddelwyd y model hwn wrth greu Partneriaeth y Strategaeth Gymunedol a Phartneriaeth Economaidd Gwynedd.

23. Ystyrir bod dwy opsiwn o ran cyfansoddiad y Bartneriaeth:

Opsiwn 1 – Creu Partneriaeth ar sail y sefydliadau ac unigolion a enwyd yn y Canllawiau

Opsiwn 2 -  Creu Partneriaeth hollgynhwysol yn agored i bawb cymwys sy’n ymwneud (naill ai fel defnyddiwr, darparwr neu gomisiynydd) â’r maes plant a phobl ifanc

	Argymhelliad ar gyfer Ymgynghori 

Fod y Bartneriaeth Fframwaith Plant a phobl Ifanc yn cael ei ddileu a’i ddisodli gan Bartneriaeth Plant a Phobl Ifanc sy’n agored i bob sefydliad ac unigolyn cymwys.


Partneriaethau Blynyddoedd Cynnar, Plant, a Phobl Ifanc

24. Fel yr eglurwyd uchod y mae’n rhaid cael Partneriaeth Blynyddoedd Cynnar a Gofal a Phartneriaeth Pobl Ifanc.  Fodd bynnag, y mae’r ddeddfwriaeth a’r canllawiau yn caniatáu disgresiwn lleol o ran swyddogaeth y partneriaethau hyn ac eithrio’r cyfrannu at adnabod angen, cynllunio a darparu gwasanaethau (sydd yn awr i’w ymgorffori mewn, a’i arwain gan,  un Cynllun Plant a Phobl Ifanc).  

25. Er nad oes angen Partneriaeth Plant mwyach ystyrir bod yno fwlch rhwng y ffocws ar Flynyddoedd Cynnar a Gofal (sy’n canolbwyntio ar oedran cyn geni a 0-4 ) a Phobl Ifanc (11-19+)  ac y gellir dadlau fod angen dod â chynllunwyr a darparwyr (ac o bosibl) defnyddwyr)  gwasanaethau’r oedran cynradd hon ynghyd mewn rhyw fodd.    Fodd bynnag er mwyn amlygu rôl  strategol a rôl gwneud penderfyniad y Bartneriaeth Plant a phobl Ifanc yn gliriach ystyrir y dylai’r partneriaethau oedran chwarae rôl ymgynghorol ei naws.  Dylai hyn ganolbwyntio ar:

· Rhoi barn ar asesiad y Bartneriaeth o angen;

· Rhoi barn ar gynllun(iau) drafft ar gyfer gwasanaethau plant a phobl ifanc;

· Cymryd yr arweiniad ar hyrwyddo a sicrhau llais i blant a phobl ifanc yn y broses gynllunio a datblygu;

	Argymhelliad ar gyfer Ymgynghori

Fod Partneriaeth Blynyddoedd Cynnar, Partneriaeth Plant a Phartneriaeth Pobl Ifanc yn cael eu creu i weithredu fel fforymau ar gyfer comisiynwyr, darparwyr, defnyddwyr a rhan-ddeiliaid eraill o’r sector oedran briodol .


Trefniadau Datblygu, Comisiynu a Gweithredu’r Agenda Newid

26. Y mae’r ad-drefnu yn rhoi cyfle i ailedrych ar y trefniadau a sefydlwyd i roi cefnogaeth i’r partneriaethau oddi uchod, ac yn benodol ar y strwythurau hynny sydd yn chwarae rhan mewn datblygu, comisiynu a gweithredu rhaglenni a phrosiectau.  Mae rhain yn cynnwys:

· Is Grŵp Cymorth

· Grŵp Cyfranogi

· Grwpiau Tasg Partneriaeth Plant

· Grwpiau Tasg Partneriaeth Pobl Ifanc

27. Yn ogystal y mae Grwpiau neu Dasgluoedd eraill sy’n gweithredu yn y maes gwasanaethau plant a phobl ifanc (e.e. Tîm Troseddwyr Ifanc, Grŵp Llywio Llwybrau Dysgu).

28. Ystyried bod angen creu dwy lefel i’r elfen cefnogi’r Bartneriaeth Plant a Phobl Ifanc a’r cynllun plant a phobl ifanc maes o law.

29. Lefel neu Haen Strategol(Bwrdd Llywio) – dyma’r lefel sy’n ymwneud â rhoi blaenoriaethau, rhaglenni a phrosiectau ar waith a sicrhau eu cyflawniad.  Bydd hyn  yn cynnwys sicrhau fod cyllidebau (gan gynnwys prif gyllidebau, Rhaglen Cymorth ac eraill o’r tu allan) yn cael eu defnyddio i wireddu’r cynlluniau a chomisiynu a chaffael rhaglen, prosiect neu wasanaeth i wireddu’r flaenoriaeth.  Bydd hefyd yn gosod a goruchwylio systemau rheoli perfformiad ac ansawdd yn eu lle a goruchwylio’r strwythurau partneriaethol er sicrhau eu effeithiolrwydd.  

30. Cynigir y dylid cynnwys cynrychiolwyr o’r sefydliadau hynny sydd â’r prif adnoddau i wireddu’r cynllun. Er mwyn sicrhau tryloywder a chydbwysedd dylid hefyd cynnwys cynrychiolaeth o Mantell Gwynedd a chynrychiolaeth o’r  dair brif Bartneriaeth Strategol arall (PEG, Partneriaeth Diogelwch Cymunedol a’r Bartneriaeth Iechyd Lles a Gofal.

	Argymhelliad ar gyfer Ymgynghori

Sefydlu Bwrdd Llywio’r Agenda Newid  Partneriaeth Plant a Phobl Ifanc gyda’r dasg o arwain a rheoli gwireddiad y Cynllun Plant a Phobl Ifanc, i gynnwys yr aelodau canlynol:

· Cadeirydd Partneriaeth Plant a Phobl Ifanc

· Cyfarwyddwr Arweiniol (Cyfarwyddwr Strategol Datblygu)

· Cyfarwyddwr Gweithredol Bwrdd Iechyd Lleol

· Cyfarwyddwr Arweiniol Gweithredol Ymddiriedolaeth GIG

· Prif Swyddog yr Heddlu

· Llywodraeth y Cynulliad (Adran Dysgu a Sgiliau)

· Cynrychiolydd o’r Bartneriaeth Economaidd Gwynedd

· Cynrychiolydd o’r Bartneriaeth Iechyd Gofal a Lles

· Cynrychiolydd o’r Bartneriaeth Diogelwch Cymunedol 


31. Lefel Gweithredol – dyma’r lefel sy’n ymwneud â gwireddu blaenoriaethau’r Cynllun boed hynny drwy raglen neu brosiect benodol neu drwy gydweithio â/neu addasu  gwasanaethau presennol.  Bydd hefyd elfen o gydlynu’r gwaith sy’n berthnasol i’r thema arbennig a ddilynir gan gynnwys eto sicrhau fod rhaglenni a phrosiectau yn cael eu rheoli’n effeithiol.  

32. Fe gefnogodd Pwyllgor Craffu Gwynedd y cysyniad o drefnu’r Cynllun Plant a Phobl Ifanc o gwmpas pum thema strategol sy’n seiliedig ar y weledigaeth gychwynnol ac yn cwmpasu wyth amcan craidd presennol y Cynllun Fframwaith a saith amcan yn Natganiad y Cenhedloedd Unedig.  Y pum thema yw:

· Iechyd, Lles a’r Cychwyn Gorau;

· Bod yn Ddiogel;

· Cyflawni’n Addysgol a Datblygu Hyder;

· Cyfranogi’n Bositif;

· Mentergarwch a Sgiliau

33. Mantais arall o ddefnyddio’r pum thema hwn yw eu bod yn ddrych i o leiaf tri o’r Partneriaethau Strategol eraill ac felly’n creu cyfle i briodi buddsoddiadau i agenda mwy nag un cynllun neu strategaeth Partneriaeth ac yn ei dro yn cryfhau’r cysylltiadau gyda’r Strategaeth Gymunedol gyfan. Er ei fod yn ymddangos yn cyfateb i faes llafur y Bwrdd Lleol Diogelu Plant ystyrir na ddylid o reidrwydd feddwl yn nhermau cysylltiad uniongyrchol rhwng Bod yn Ddiogel a’r Bwrdd gan fod rôl craffu i’r Bwrdd a fydd yn cwmpasu maes cyfan y Bartneriaeth Plant a Phobl Ifanc.  

34. Cynigir felly bod y gwaith o weithredu’r Cynllun yn cael ei drefnu o gwmpas y pum thema strategol ac yn cael ei arwain gan Weithgor Thema.  Bydd rhain yn cynnwys cynrychiolaeth o ddarparwyr a rhan-ddeiliaid eraill perthnasol i’r  maes.

	Argymhelliad ar gyfer Ymgynghori

Sefydlu Pum Gweithgor Thema (Iechyd Lles a Cychwyn Gorau; Bod yn Ddiogel; Cyflawni’n Addysgol a Datblygu Hyder; Cyfranogi’n Bositif; Mentergarwch a Sgiliau) gyda’r dasg o weithredu rhaglen, prosiect neu gynllun a ofynnir iddynt eu wireddu gan y Bwrdd Llywio ar ran y Partneriaeth Plant  a Phobl Ifanc.


Rôl plant,  pobl ifanc a theuluoedd

35. Y mae’r Canllawiau yn gofyn i awdurdodau lleol geisio sicrhau bod y Bartneriaeth yn rhoi cyfle i blant, pobl ifanc, a theuluoedd ddweud eu dweud ac yn canfod eu dymuniadau.  Awgrymir efallai na fydd ymbresenoli’n uniongyrchol mewn cyfarfodydd partneriaeth yn briodol ac y mae angen datblygu llwybrau eraill i sicrhau mewn bwn plant a phobl ifanc.  Y mae nifer o ddulliau’n cael eu defnyddio ar hyn o bryd gan gynnwys Gwasanaeth Clywed, y Fforwm Plant a Theuluoedd.  Ystyrir, yn y tymor byr o leiaf, y dylai’r pwyslais fod ar y cyfle i fynegi barn ar y ddarpariaeth sy’n effeithio arnynt yn uniongyrchol.   

36. Yn unol â’r egwyddor o ddatblygu timau aml ddisgyblaethol ar y lefel mwyaf  daearyddol lleol posibl ystyrir bod yn a gyfle i ddatblygu haen o fforymau lleol a fyddai’n cyfrannu at fesur llwyddiant y ddarpariaeth honno.  

37. Ystyrir mai’r lefel briodol i hyn ddigwydd fydd defnyddio model wyth Dalgylch Dibyniaeth Strategaeth Ofodol y Cyngor sydd yn gyfaddawd rhwng y dalgylchoedd ysgol uwchradd a thair rhanbarth weinyddol y Cyngor ac o’r herwydd yn fwy hylaw i’w cefnogi.

	Argymhelliad ar gyfer Ymgynghori

Sefydlu wyth fforwm ardal (Bala, Ffestiniog, Tywyn, Dolgellau/Abermaw; Porthmadog, Llŷn, Caernarfon, Bangor) i gynnwys cyfuniad o gynrychiolaeth o blant, pobl ifanc a theuluoedd a darparwyr a rhan-ddeiliaid eraill sydd â diddordeb yng nghwmpas darparu gwasanaethau amlddisgyblaethol lleol. 


Cydgysylltu Partneriaethau Allweddol yn Strategol

38. Fel yr eglurwyd uchod gofynnir i’r awdurdod lleol a’r Bartneriaeth ystyried ei  pherthynas gyda  Phartneriaethau ac i ddatblygu strwythurau rheoli cyffredin a llinellau atebolrwydd.  Y mae’r  model a awgrymir gan y Canllawiau yn cynnwys Grŵp Cydlynu Strategol sy’n cynnwys Prif Swyddogion, Cyfarwyddwr Arweiniol a Chadeiryddion Partneriaeth.  

39. Wrth ystyried addasrwydd y model hwn i Wynedd dylid cadw mewn cof y pwyslais ar y thema economaidd (mentergarwch a sgiliau) sydd ddim wedi ei gynrychioli ym model y Canllawiau.   Dylid nodi hefyd fod argymhelliad uchod eisoes yn sôn am Fwrdd Llywio i’r Bartneriaeth a fydd yn cynnwys cynrychiolaeth o’r partneriaethau eraill.  Yn olaf dylid ystyried hefyd ei fod yn rhan o rôl y Bwrdd Llywio Y Strategaeth Gymunedol i “hyrwyddo cysondeb rhwng y Partneriaethau Thematig a’u hannog i ddatblygu ymarfer da”.  Bydd hefyd yn derbyn  adroddiadau cynnydd cyson  oddi wrth y Partneriaethau Thematig.  Fodd bynnag, nid yw’r Bwrdd Diogelu â chynrychiolaeth ar y Bwrdd Llywio hwn ar hyn o bryd.

	Argymhelliad ar gyfer Ymgynghori

Cynigir bod y Bwrdd Llywio’r Strategaeth Gymunedol yn rheoli’r agenda trawsbynciol yn nhermau gorolwg ar agweddau  diogelu ac hyrwyddo lles plant a phobl ifanc.  Os derbynnir y cynnig dylid sicrhau fod y Bwrdd Lleol Diogelu Plant â chynrychiolaeth briodol ar y Bwrdd Llywio. 


40. Mae’r strwythur a ddeillia or argymhellion uchod wedi eu dangos yn Ffigur 2. 

Ffigur 2 Y Trefniadau Newydd a Argymhellir

Cyfansoddiad

41. Unwaith y cytunir ar y strwythurau priodol y mae’n angenrheidiol fod pob elfen o’r strwythur yn eglur ynglŷn â chwmpas ei waith, rôl a chyfrifoldebau y corff; aelodaeth a rôl a chyfrifoldebau partneriaid unigol; trefniadau gweithredu, cyfathrebu a monitro a gwerthuso. 

	Argymhelliad ar gyfer Ymgynghori

Cynigir bod pob corff partneriaethol a sefydlir i hyrwyddo lles plant a phobl ifanc yn llunio cyfansoddiad ar sail yr elfennau cyffredin a ddisgrifir uchod gyda’r ddogfen yn cael ei arwyddo gan y cynrychiolydd i ddynodi ymlyniad wrth y Cyfansoddiad perthnasol 


Y Ffordd Ymlaen

42. Erbyn y cyfarfod bydd aelodau o’r Bartneriaeth Plant, Partneriaeth Blynyddoedd Cynnar a Gofal a’r Bartneriaeth Pobl Ifanc wedi cyfarfod ar ddydd Mercher Medi’r 20fed a chael cyfle i drafod y ddogfen a mynegi eu barn arno.  

43. Ar yr un pryd y mae’r trefniadau ar gyfer sefydlu Bwrdd Lleol Diogelu Plant yn cael eu cynllunio.  Anelir at drefnu cyfarfod o’r Bwrdd Cysgodol erbyn canol mis Hydref  gan anelu at sefydlu Grŵp Datblygu i gynhyrchu Cynllun Busnes ar gyfer y Bwrdd wedi hynny.  Gan fod elfennau traws-bartneriaethol  gref i waith y Bwrdd y mae’n bwysig fod deialog cynnar rhwng y Bwrdd a’r Bartneriaeth Fframwaith ar ran ei olynydd ac awgrymir bod hyn yn digwydd yn y chwarter dilynol fel rhan o’r broses ymgynghori.   

44. Bydd angen hefyd  proses o ymgynghori gydag phartneriaid unigol gyda golwg ar gwblhau erbyn diwedd y flwyddyn a gweithredu’r drefn newydd yn fuan yn 2007. 

Crynodeb ac Argymhellion

Gofynnir i’r Bartneriaeth Fframwaith ystyried  yr argymhellion uchod  ar gyfer y broses ymgynghori a phenderfynu ar sut i symud ymlaen gyda’r broses ymgynghori honno.

45. Atodiad 1 Egwyddorion Yr Agenda Plant a Phobl Ifanc

· Yr angen i sicrhau bod y  drafodaeth ynglŷn â strwythurau  yn cael ei yrru gan anghenion a lles plant a phobl ifanc Gwynedd, gyda golwg ar sicrhau'r gwasanaeth mwyaf effeithiol a phriodol ar eu cyfer;

· Yr angen i sicrhau arweiniad, atebolrwydd, a phwyntiau cyswllt clir o fewn unrhyw strwythur  er lles plant a phobl ifanc, staff, uwch-reolwyr, Aelodau a phartneriaid allanol;

· Yr angen i sicrhau, os y gwneir unrhyw newidadau strwythurol, eu bod yn cael eu gwneud yng nghyd-destun gweledigaeth a syniadaeth y Cyngor ar gyfer plant a phobl ifanc y Sir, yn ogystal ag amcanion Deddf Plant 2004 a’r Bartneriaeth Fframwaith;

· Yr angen i sicrhau bod ymgynghori llawn yn cymryd lle gyda staff, asiantaethau allanol, plant a phobl ifanc wrth roi unrhyw fodelau strwythurol newydd yn eu lle;

· Yr angen i sicrhau, os y gwneir unrhyw newididau, eu bod yn cael eu rheoli’n effeithiol, a bod strategaeth gyfathrebu glir yn cael ei sefydlu a’i gweithredu er cadw staff, Aelodau, partneriaid allanol a phlant a phobl ifanc mewn cysylltiad ag unrhyw ddatblygiadau;

· Yr angen i sicrhau, os y gwneir unrhyw newidiadau strwythuro y byddent  yn arwain at gydweithio agosach rhwng swyddogion o fewn y Cyngor sy’n gyfrifol am feysydd fel hybu iechyd, diogelwch cymunedol, amddiffyn a gwarchod plant rhag niwed, addysg a hyfforddiant, adfywio cymunedau, datblygu’r economi, hamdden a chwaraeon ayyb – hynny yw, y gwasanaethau sy’n berthnasol i hyrwyddo lles plant a phobl ifanc yng Ngwynedd;

· Yr angen i ddylunio timau aml-ddisgyblaethol o gwmpas anghenion plant a phobl ifanc ar y lefel daearyddol mwyaf lleol posibl o fewn y Sir, gydag ysgolion yn ganolog i hyn, gan gadw at safonau ac ystyriaethau broffesiynol;

· Yr angen i adnabod risgiau gydag unrhyw strwythur , gan sicrhau bod camau priodol yn eu lle ac wedi eu cytuno er lleihau'r risgiau hynny cyn gwneud y strwythur newydd yn “fyw”;

· Yr angen i sicrhau bod gwasanaethau prif lif ac arbenigol a ddarperir i blant, pobl ifanc a’u teuluoedd mewn unrhyw strwythur  o ansawdd, yn seiliedig ar dystiolaeth ac yn mabwysiadu ymarfer da;

· Yr angen i sicrhau bod gweithgareddau llinell-blaen, systemau a phrosesau, ynghyd a strategaethau, wedi eu hintegreiddio yn effeithiol o fewn unrhyw drefniant;

· Yr angen i sicrhau bod unrhyw strwythur  yn arwain at ddeilliannau clir a phendant ac yn gost effeithiol;

· Yr angen i unrhyw strwythur  alluogi'r swyddogion perthnasol i gyflawni eu cyfrifoldebau a’u dyletswyddau statudol;

· Yr angen i’r strwythur  sicrhau bod trefniadau yn eu lle ar gyfer monitro perfformiad er mwyn mesur llwyddiant ac er sicrhau ein bod ar y llwybr cywir er cyflawni'r gorau i blant a phobl ifanc y Sir.

Atodiad 2 

Aelodaeth Ffurfiol y Bartneriaeth Fframwaith Plant a Phobl Ifanc Gwynedd

Awdurdod Lleol

· Prif weithredwr (neu gynrychiolydd)
· Cyfarwyddwr Strategol Datblygu
· Cyfarwyddwr Gwasanaethau Cymdeithasol
· Cyfarwyddwr Strategol Gofal
· Cyfarwyddwr Datblygu Economaidd
· Aelod Etholedig
Statudol Lleol

· Rheolwr Bwrdd Iechyd Lleol (neu gynrychiolydd)

· Cynrychiolydd o’r Ymddiriedolaeth Iechyd

· Yr Heddlu

· Elwa

· Gwasanaeth Prawf 

· Gwasanaeth Cyflogaeth

· Cynrychiolydd ar ran Sefydliadau Amgylcheddol

Eraill

· Partneriaeth Economaidd Gwynedd

· Cadeirydd Partneriaeth Blynyddoedd Cynnar a Gofal Plant

· Cadeirydd Partneriaeth Plant

· Cadeirydd Partneriaeth Pobl Ifanc

· Cadeirydd Fforwm Plant a Theuluoedd Gwynedd 

· Mantell Gwynedd 

Atodiad 3 

Cymhariaeth rhwng y Bartneriaeth Fframwaith a gofynion y Canllawiau

	Awdurdod Lleol

· Prif weithredwr (neu gynrychiolydd)
· Cyfarwyddwr Strategol Datblygu
· Cyfarwyddwr Gwasanaethau Cymdeithasol
· Cyfarwyddwr Strategol Gofal
· Cyfarwyddwr Datblygu Economaidd
· Aelod Etholedig

	Yr awdurdod Lleol

· Aelod Arweiniol

· Cyfarwyddwr Arweiniol

· Pennaeth Gwasanaeth Ysgolion

· Pennaeth Addysg Gydol Oes

· Pennaeth Gwasanaethau Plant



	Statudol Lleol

· Rheolwr Bwrdd Iechyd Lleol (neu gynrychiolydd)

· Cynrychiolydd o’r Ymddiriedolaeth Iechyd

· Yr Heddlu

· Elwa

· Gwasanaeth Prawf 

· Gwasanaeth Cyflogaeth

· Cynrychiolydd ar ran Sefydliadau Amgylcheddol


	Y Bwrdd Iechyd Lleol

· Aelod penodedig o’r Bwrdd Iechyd Lleol

· Cyfarwyddwr Gweithredol 

Yr Ymddiriedolaeth Iechyd

· Cyfarwyddwr Anweithredol

· Cyfarwyddwr  Gweithredol 

Heddlu

· Aelod o Awdurdod yr Heddlu

· Prif Swyddog yr Heddlu

Tîm Troseddau Ieuenctid

· Aelod o’r Tîm Troseddau Ieuenctid

Llywodraeth y Cynulliad

· Cadeirydd y Gamfa

· Swyddog y Gamfa



	Eraill

· Partneriaeth Economaidd Gwynedd

· Cadeirydd Partneriaeth Blynyddoedd Cynnar a Gofal Plant

· Cadeirydd Partneriaeth Plant

· Cadeirydd Partneriaeth Pobl Ifanc

· Cadeirydd Fforwm Plant a Theuluoedd Gwynedd 

· Mantell Gwynedd 


	Eraill

Bwrdd Lleol Diogelu Plant

· Cadeirydd y Bwrdd

Gwasanaeth Tân ac Achub

· Y Swyddog Rhanbarthol

Mudiadau Gwirfoddol

· Cyfarwyddwr Mantell Gwynedd

· Cydlynydd mudiadau plant a phobl ifanc

Ysgolion Lleol

· Cynrychiolydd o lywodraethwyr ysgolion uwchradd lleol

· Cynrychiolydd o Brifathrawon 

· Cynrychiolydd o lywodraethwyr ysgolion uwchradd lleol

· Cynrychiolydd o Brifathrawon 

Ysgolion Lleol




� Llywodraeth Cynulliad Cymru  (Gorffennaf 2007)Plant a Phobl Ifanc: Gweithredu’r Hawliau  Partneriaethau Cryfach i Wella Canlyniadau


� Partneriaeth Fframwaith Plant a Phobl Ifanc Gwynedd (Hydref 2003)Cynllun Fframwaith Gwynedd 2003-2008 

